
ધર્મરાજકૃતં પુરુષોત્તમસ્તોત્રમ્ ૨

ધર્મરાજ ઉવાચ ।
નમસ્તે ભગવન્દેવ લોકનાથ જગત્પતે ।
ક્ષીરોદવાસિનં દેવં શેષભોગાનુશાયિનમ્॥ ૬૦॥
વરં વરેણ્યં વરદં કર્તારમકૃતં પ્રભુમ્ ।
વિશ્વેશ્વરમજં વિષ્ણું સર્વજ્ઞમપરાજિતમ્॥ ૬૧॥
નીલોત્પલદલશ્યામં પુણ્ડરીકનિભેક્ષણમ્ ।
સર્વજ્ઞં નિર્ગુણં શાન્તં જગદ્ધાતારમવ્યયમ્॥ ૬૨॥
સર્વલોકવિધાતારં સર્વલોકસુખાવહમ્ ।
પુરાણં વુરુષં વેદ્યં વ્યક્તાવ્યક્તં સનાતનમ્॥ ૬૩॥
પરાવરાણાં સ્રષ્ટારં લોકનાથં જગદ્ગુરુમ્ ।
શ્રીવત્સોરસ્કસંયુક્તં વનમાલાવિભૂષિતમ્॥ ૬૪॥
પીતવસ્ત્રં ચતુર્બાહું  શઙ્ખચક્રગદાધરમ્  ।
હારકેયૂરસંયુક્તં મુકુટાઙ્ગદધારિણમ્ ॥ ૬૫॥
સર્વલક્ષણસમ્પૂર્ણં સર્વેન્દ્રિયવિવર્જિતમ્   ।
કૂટસ્તમચલં સૂક્ષ્મં જ્યોતીરૂપં સનાતનમ્॥ ૬૬॥
ભાવાભાવવિનિર્મુક્તં વ્યાપિનં પ્રકૃતેઃ પરમ્ ।
નમસ્યામિ જગન્નાથમીશ્વરં સુખદં પ્રભુમ્॥ ૬૭॥
ઇતિ બ્રહ્મપુરાણે પઞ્ચાશીતિતમાધ્યાયાન્તર્ગતં

ધર્મરાજકૃતં પુરુષોત્તમસ્તોત્રં સમાપ્તમ્ ।
બ્રહ્મપુરાણ । અધ્યાય ૪૫/૬૦-૬૭॥

